
Adolygiad Arholiad Ar-lein CBAC 2019

TAG Astudiaethau Crefyddol Uned 4 

Perfformiad yr holl ymgeiswyr ar draws y cwestiynau

Teitl y cwestiwn N Sgôr gymedrig GS Marc uchaf Ff H Cynnig %

1 836 13.7 7.1 30 45.7 67.8

2 377 14.2 7.9 30 47.2 30.6

3 594 14.5 6.8 30 48.4 48.2

4 668 14.8 6 30 49.3 54.2

5 328 14.6 5.7 30 48.8 26.6

6 848 15.4 5.5 30 51.3 68.8

	Adolygu Arholiad Ar-lein CBAC 2019
	TAG Astudiaethau Crefyddol Uned 4
	Data ar lefel eitem
	Graff Ffactor Hygyrchedd
	Cwestiwn 1
	Cynllun marcio
	Enghraifft 1
	Eng1 gyda marciau

	Enghraifft 2
	Eng2 gyda marciau

	Enghraifft 3
	Eng3 gyda marciau

5 
WJEC CBAC Cyf.  


TAG SAFON UWCH ASTUDIAETHAU CREFYDDOL CBAC  
 


CYNLLUN MARCIO HAF 2019 
 


UNED 4 – CREFYDD A MOESEG 
 


I'w ddarllen ar y cyd â'r disgrifyddion lefel cyffredinol a ddarperir. 
 


Adran A  
 


 
1. Esboniwch ddadleuon yr athronydd John Locke a’r seicolegydd Ivan Pavlov o 


blaid penderfyniaeth galed.  [AA1 30] 
 
Gallai ymgeiswyr gynnwys rhai neu bob un o’r canlynol, ond rhoddir credyd 
am ymatebion perthnasol eraill. 


 
• Penderfyniaeth galed yw'r farn bod ffactorau ac eithrio ewyllys rydd yn dylanwadu 


ar weithredoedd pobl.  
 


John Locke: 
• Datblygodd Locke ddamcaniaeth penderfyniaeth athronyddol yn seiliedig ar 


achosiaeth gyffredinol. Felly, roedd Locke o'r farn fod pob digwyddiad wedi'i 
bennu gan gadwyn na ellir ei thorri o achosion yn y gorffennol. 


• Felly, roedd Locke o'r farn bod yn rhaid i'r dyfodol, wrth reswm, fod yr un mor 
sefydlog ac anghyfnewidiol â'r gorffennol.  


• O'r herwydd, roedd Locke o'r farn mai rhith oedd ewyllys rydd. Roedd o'r farn fod 
pobl sy'n credu bod ganddynt ewyllys rydd yn eu twyllo eu hunain. 


• Mae pobl yn credu bod ganddynt ewyllys rydd am eu bod yn credu y gallant oedi 
a myfyrio cyn gwneud dewis. Fodd bynnag, mae pob syniad o'r fath yn deillio o 
anwybodaeth am achosion y gorffennol.   


• Lluniodd Locke gydweddiad o ddyn wedi'i gloi mewn ystafell wely er mwyn 
disgrifio'r ddamcaniaeth uchod.  


 
Ivan Pavlov: 
• Mae penderfyniaeth seicolegol yn honni y gellir rhagweld ymddygiad pobl o 


ganlyniad i rai ffactorau penderfynol penodol.  
• Mae ymddygiadwyr yn honni bod ymddygiad pobl yn datblygu'n llwyr o ganlyniad 


i ryngweithio â'n hamgylchedd sy'n cyflyru ein hymatebion. Gellir astudio hyn 
mewn ffordd systematig er mwyn rhagweld ymddygiad pobl.  


• Darganfu Pavlov ddamcaniaeth cyflyru clasurol, a oedd yn cysylltu dau symbyliad 
at ei gilydd er mwyn llunio ymateb dysgedig mewn anifail, wrth astudio'r broses 
dreulio mewn cŵn. Roedd ei enghraifft enwog yn ymwneud â chyflyru ci i lafoerio 
wrth glywed cloch.  


• Roedd Pavlov o'r farn fod ymddygiad pobl i raddau helaeth wedi'i gyflyru yn yr un 
ffordd drwy eu hamgylchedd ac felly nad oedd yn deillio o ewyllys rydd, ond ni 
wnaeth brofi hyn drwy arbrofi.  


• Wedyn, dangosodd Watson y gellid cymhwyso cyflyru clasurol at bobl drwy 
gynnal arbrawf 'Albert Bach'.  


• Roedd y ddau o'r farn fod cyflyru clasurol damweiniol drwy ryngweithio â'r 
amgylchedd yn dylanwadu ar ymddygiad pobl.  


 
Nid rhestr wirio yw hwn, felly cofiwch roi credyd am unrhyw ddewisiadau eraill 
dilys. 

Sticky Note

Ymgais i ddethol gwybodaeth a chreu ffocws ar ddechrau'r darn. Ar hyn o bryd, nid yw camddefnyddio'r term rhagordeiniad yn lle penderfyniaeth yn amharu ar y marc terfynol.



 

Sticky Note

Mae'r ymgeisydd yn defnyddio enghraifft Locke o'r dyn yn yr ystafell wely yn syth ar ddechrau''r darn. Efallai hoffwn weld yr ymgeisydd yn pwyllo i gyflwyno syniadau athronyddol Locke e.e. achosiaeth, cadwyn o effeithiau cyn cyflwyno'r enghraifft.



 

Sticky Note

Ar ol dechrau cymharol cadarnhaol, mae'r ymgeisydd yn dechrau colli ffordd ac yn drysu rhwng y damcaniaethau moesol. Mae'r darn yn mynd yn ei flaeni gyflwyno syniadau am broblem dioddefaint a rhagordeiniad.







 

Sticky Note

Mae'r ymateb yn parhau i ddrysu rhwng cynnwys y damcaniaethau moesol. Nid yw'r darn ar ragordeiniad yn ychwanegu unrhywbeth at y marciau terfynol.



 

Sticky Note

Er bod yr ymgeisydd yn colli ffordd yn gyflym yn y darn ac yn esgeuluso safbwynt Pavlov yn llwyr, mae'r ateb yn cyrraedd band 2 am ei fod yn dangos peth dealltwriaeth gyfyngedig. Ychydig iawn o gywirdeb sydd yma ar y cyfan. Mae'n colli cyfle i gyfeirio'n benodol at ofynion y cwestiwn.



 

Sticky Note

Er mwyn codi i'r band nesaf, mae'n allweddol bod yr ymgeisydd yn cyfeirio at safbwyntiau'r ysgolheigion sy'n cael eu henwi yn y cwestiwn.Band 2, 7 marciau.

Sticky Note

Ymgais i gyflwyno paragraff agoriadol. Efallai bydd hi'n fantais i osgoi cyflwyno termau sydd ddim yn ymddangos yn nheitl y darn e.e. rhyddewyllysiaeth Satre a Rogers. Nid yw'r cyflwyniad yn colli unrhyw farciau ond nid chwaith yn ychwanegu unrhywbeth at yr ateb.



 

Sticky Note

Cyfeiriad at enghraifft Locke o'r dyn yn yr ystafell wely. Mae'r ymgeisydd yn dethol gwybodaeth addas er mwyn cyflwyno'r syniadau athronyddol.  Mae'n cynnwys dyfyniad addas ac yn defyddio geirfa / iaith bynciol. 







 

Sticky Note

Enghraifft addas. 



 

Sticky Note

Gwybodaeth addas. Dealltwriaeth o arbrawf Pavlov a'i gwn. Hoffwn weld yr ymgeisydd yn cysylltu arbrofion Pavlov gyda'r syniad o gyflyrru clasurol. Efallai bydd ychwanegu pwt o wybodaeth ar addasiad Watson o gyflyrru clasurol a son am arbrofion Little Albert yn cryfhau'r darnllen.



 

Sticky Note

Ateb cywir ar y cyfan. Ymateb arwynebol ond boddhaol i'r cwestiwn. Peth manylder ac esiamplau. Er mwyn codi'r marc, hoffwn weld yr ymgeisydd yn mynd i'r afael yn ddyfnach a safbwyntiau Pavlov yn ogystal a chloi'r darn yn daclus. Am hyn, mae'r ateb yn ffitio'n well ym Mand 3, 13 marks. 












1 








 

Sticky Note

Dechrau cryf, ffocws amlwg i'r darn. Mae'r ymgeisydd wedi dethol deunydd addas i roi ffocws clir a phendant ar ddechrau'r ateb. Efallai byddwn yn awgrymu bod y cyflwyniad yn colli ychydig o drywydd wrth gyfeirio at Awstin, Calvin a Dennett  ac eto wrth egluro bwriad yn y darn. Serch hyn, nid yw'n effeithio ar y marc terfynol.



 

Sticky Note

Dechrau cydlynol, trefn a pharagraffau amlwg. Mae'r ymgeisydd yn cyflwyno dealltwriaeth dda o safbwynt ysgolheigaidd Locke. Enghraifft addas i gefnogi. Mae'r cysyniadau crefyddol yn gywir - achosiaeth, a chyswllt a syniadaeth Cosmolegol Aquinas. 







 

Sticky Note

Mae ychwanegu safbwynt ysgolheigaidd William James yn cefnogi'r pwynt ymhellach. Mae'r ymgeisydd yn defnyddio'r iaith grefyddol yn gywir.



 

Sticky Note

Ffocws amlwg ar ofynion y cwestiwn. Mae'r ymgeisydd yn dangos dealltwriaeth dda ac arall eiriad cryno o enghraifft Locke o'r dyn yn yr ystafell wely. Ychwanegiad da i'r traethawd.



 

Sticky Note

Aiff y traethawd yn ei flaen yn drefnus i gyflwyno syniadau Ivan Pavlov o benderfyniaeth seicolegol. Mae'r ateb yn cynnwys termau ac iaith grefyddol yn gywir.







 

Sticky Note

Dyma ddisgrifiad manwl o astudiaeth Pavlov a'i gwn. Efallai bod yr ymgeisydd yn colli cyfle i drafod 'Ymddygiadaeth' wrth berthynu'r arbrofion i bobl. Beth am addasiad Watson a'i arbrofion ar Little Albert?



 

Sticky Note

Gwybodaeth gywir a pherthnasol. Dealltwriaeth amlwg o Benderfyniaeth Locke a Pavlov. Ateb trefnus a chydlynol. Esiamplau addas sy'n ychwanegu at y darn. Mae'r ateb yn ffitio'n well i Fand 4 uchel. Er mwyn codi i Fand 5, mae'n syniad i'r ymgeisydd whaniaethu rheng penderfyniaeth athronyddol a seicolegol. Hefyd, hoffwn weld yr ymgeisydd yn creu'r cyswllt rhwng arbrofion Pavlov ar anifeiliaid gydag ymddygiad / cyflyrru pobl. Band 4, 24 marciau.

Uned 4 – Crefydd a Moeseg


Mae cwestiynau Adran A yn profi’r hyn rydych chi’n ei wybod ac yn ei ddeall am grefydd a chred.


Mae cwestiynau Adran B yn profi eich sgiliau dadansoddi a gwerthuso, o ran agweddau ar ac 
ymagweddau at grefydd a chred.


Adran A


Atebwch un cwestiwn o’r adran hon.


Esboniwch ddadleuon yr athronydd John Locke a’r seicolegydd Ivan Pavlov o blaid 
penderfyniaeth galed.  [30]

